	[image: Image result for Õ£Õ¥Ö�Õ¢]
	ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
  ՊԵՏԱԿԱՆ ԵԿԱՄՈՒՏՆԵՐԻ ԿՈՄԻՏԵ
ՆԱԽԱԳԱՀ




«____» ______________ 20    թ.
No  ______________________

ՏԵՂԵԿԱՆՔ
«ԱՆԿԱԽ ՊԵՏՈՒԹՅՈՒՆՆԵՐԻ ՀԱՄԱԳՈՐԾԱԿՑՈՒԹՅԱՆ ՄԱՍՆԱԿԻՑ ՊԵՏՈՒԹՅՈՒՆՆԵՐԻ ՄԱՔՍԱՅԻՆ ԾԱՌԱՅՈՒԹՅՈՒՆՆԵՐԻ՝ ՄԱՔՍԱՅԻՆ ՆՊԱՏԱԿՆԵՐՈՎ ՓՈՐՁԱՔՆՆՈՒԹՅՈՒՆՆԵՐԻ և ՀԵՏԱԶՈՏՈՒԹՅՈՒՆՆԵՐԻ ԿԵՆՏՐՈՆԻ ՄԱՍԻՆ» ՀԱՄԱՁԱՅՆԱԳՐԻ ԿՆՔՄԱՆ ՆՊԱՏԱԿԱՀԱՐՄԱՐՈՒԹՅԱՆ ՎԵՐԱԲԵՐՅԱԼ 

Անկախ Պետությունների Համագործակցության մասնակից պետությունների մաքսային մարմինների՝ մաքսային նպատակներով փորձաքննությունների եւ հետազոտությունների կենտրոնը (այսուհետ՝ Կենտրոն) Անկախ Պետությունների Համագործակցության մասնակից պետությունների (այսուհետ՝ Կողմեր) մաքսային մարմինների փորձագիտական հիմնարկների միջպետական համագործակցության մարմին է և նախատեսված է Կողմերի մաքսային մարմինների փորձագիտական հիմնարկների կազմակերպման ու փոխգործակցության և միջազգային ու գիտահետազոտական կազմակերպությունների և դրանց կառույցների հետ կառուցողական համագործակցության համար։
Սույն համաձայնագրի կնքումը նպատակ ունի շնորհել ԱՊՀ մասնակից պետության մասնագիտացված պետական մարմնին (հիմնարկին, կազմակերպությանը) մաքսային մարմինների մաքսային նպատակներով փորձաքննությունների և հետազոտությունների կենտրոնի կարգավիճակ, որն այդ պետության օրենսդրությանը համապատասխան լիազորված է մաքսային նպատակներով փորձաքննություններ ու հետազոտություններ անցկացնելու համար (այսուհետ՝ փորձագիտական հիմնարկ)։
Կենտրոնն իր գործունեությունն իրականացնում է սույն համաձայնագրի հավելված եւ անբաժանելի մաս հանդիսացող՝ «Անկախ Պետությունների Համագործակցության մասնակից պետությունների մաքսային ծառայությունների՝ մաքսային նպատակներով փորձաքննությունների եւ հետազոտությունների կենտրոնի մասին» հիմնադրույթին համապատասխան:
Կենտրոնի գործունեության հիմնական ուղղություններն են՝
մաքսային նպատակներով փորձաքննություններ ու հետազոտություններ անցկացնելիս Կողմերի տեղեկատվավերլուծական և գիտամեթոդական փոխգործակցության իրականացումը.
մաքսային նպատակներով փորձաքննություններ ու հետազոտություններ անցկացնելիս Կողմերի գործնական և գիտատեխնիկական փոխգործակցության կազմակերպումը.
մաքսային նպատակներով փորձաքննություններ ու հետազոտություններ նշանակելիս և անցկացնելիս Կողմերի մաքսային մարմինների աշխատանքի կազմակերպման միատեսակ մոտեցումների մշակումը։
Սույն համաձայնագրի հիմնական նպատակն է մշակել միատեսակ մոտեցումներ ԱՊՀ մասնակից պետությունների մաքսային մարմինների աշխատանքի կազմակերպման հարցում փորձաքննություններ և ուսումնասիրություններ նշանակելիս և իրականացնելիս: Կենտրոնի գործառույթների ողջ շրջանակն ուղղված է մաքսային նպատակներով փորձագիտական ​​հետազոտական ​​գործունեության ոլորտում համատեղ աշխատանքի կազմակերպմանը։ Համաձայնագիրը կօգնի բարելավել ԱՊՀ մասնակից պետությունների մաքսային մարմինների արդյունավետությունը տնտեսական պաշտպանության, անվտանգության ամրապնդման և մաքսային ոլորտում իրավախախտումների դեմ պայքարի, ինչպես նաև փորձագետների ներուժի և մասնագիտական ​​կարողությունների զարգացման գործում:
Կենտրոնին փորձագիտական հիմնարկի կարգավիճակի տրամադրումն ապահովվում է Կողմերի ղեկավարների քվեարկության միջոցով եւ հաստատվում է ԱՊՀ մասնակից պետությունների մաքսային ծառայությունների ղեկավարների խորհրդի որոշմամբ՝ Կենտրոնին փորձագիտական հիմնարկի կարգավիճակի տրամադրման մասին նախապես ներկայացված պաշտոնական հայտերի քննարկման արդյունքներով։
Կենտրոնի կարգավիճակում փորձագիտական հիմնարկի լիազորություններն իրականացվում են 5 տարվա ընթացքում։
Կենտրոնի լիազորությունների իրագործման հետ կապված ծախսերը կատարվում են այն Կողմի միջոցների հաշվին, որի փորձագիտական հիմնարկին տրամադրվել է Կենտրոնի կարգավիճակ, ինչպես նաեւ Կենտրոնի սեփական եւ Կողմերի պետությունների օրենսդրությամբ սահմանված կարգով ներգրավված միջոցների հաշվին։
[bookmark: _GoBack]Համաձայնագրի ստորագրումը պայմանավորված է Անկախ Պետությունների Համագործակցության շրջանակներում համագործակցությամբ, որը բխում է ՀՀ կառավարության 2021 թվականի օգոստոսի 18-ի № 1363-Ա որոշմամբ հավանության արժանացած Կառավարության 2021-2026թթ. ծրագրի հավելվածի 1․1 կետի դրույթներից, մասնավորապես՝ Հայաստանը շարունակելու է ակտիվ մասնակցել ԱՊՀ շրջանակներում համագործակցությանը և կազմակերպությունում ընթացող գործընթացներին։ Շարունակվելու է կարևորել նաև ԱՊՀ երկրների հետ երկկողմ հարաբերությունների զարգացմանը։
Ելնելով վերոշարադրյալից՝ Հայաստանի Հանրապետության պետական եկամուտների կոմիտեն նպատակահարմար է գտնում «ԱՊՀ մասնակից պետությունների մաքսային մարմինների մաքսային նպատակներով փորձաքննությունների և հետազոտությունների կենտրոնի մասին» համաձայնագրի կնքումը: 

